
Reclamante:

Expediente. N2 RSCTG 087/2018

ASUNTO: Resoluciéon da Comisidn da Transparencia de Galicia na reclamacion presentada
ao amparo do artigo 28 da Lei 1/2016, do 18 de xaneiro, de transparencia e bo goberno

Vista a reclamacion presentada por_ mediante escrito do 6 de xullo

de 2018, a Comision da Transparencia, considerando os antecedentes e fundamentos
xuridicos que se especifican a continuacién, adopta a seguinte resolucion:

ANTECEDENTES

Primeiro. _resentou, mediante escrito que tivo entrada no rexistro

do Valedor do Pobo o dia 9 de xullo de 2018, unha reclamacién ao amparo do disposto no
artigo 28 da Lei 1/2016, do 18 de xaneiro, de transparencia e bo goberno, contra a Resolucion
do 6 de xullo de 2018, da Xefatura de Area de Planificacion e Programacién da Axencia Galega
de Infraestruturas, Conselleria de Infraestruturas e Vivenda, pola que se inadmite a sua
solicitude de acceso as alegacidons que recibiu a referida Conselleria ao proxecto 'Ampliacién
de calzada na estrada AC-552. Tramo P. C1.9+0D0 a 9+650”

O reclamante considera que as alegacions solicitadas estan en poder da Administracién e non
é necesario ningun proceso de "elaboracion", existindo xa precedentes de casos similares
analizados polo Consello de Transparencia e Bo Goberno

O escrito vifia acompanado de copia da sua solicitude dirixida a Axencia Galega de
Infraestruturas da Conselleria de Infraestruturas e Vivenda, asinada con data do 12 de xuio
de 2018, copia da resolucion da Axencia Galega de Infraestruturas do 6 de xullo de 2018 contra
a que presenta reclamacion, copia do seu DNI e copia da Resolucién 283/2016 do Consejo de
Transparencia y Buen Gobierno.

Segundo. Con data 12 de xullo de 2018, déuselle traslado da documentacién achegada polo
reclamante 4 Axencia Galega de Infraestruturas para que, en cumprimento da normativa de
transparencia, remitise informe e copia completa e ordenada do expediente.

A recepcién da solicitude pola administracion foi o 24 de xullo de 2018, e con data do 7 de
agosto, a Axencia Galega de Infraestruturas no que remite copia do expediente e informe, no
gque en sintese manifesta o seguinte:

A solicitude inadmitiuse de conformidade co disposto na disposicién adicional primeira 1, da
Lei 19/2013, ao comprobarse que a informacidén que solicita se encontra integrada nun
procedemento administrativo (AC/17/178.10) en curso de elaboracion, no que o solicitante
non ten a condicién de interesado.

Ademais, a tramitacion do expediente conta coa sUa propia regulacidn na Lei 8/2013, de 28
de xufio, de Estradas de Galicia e no Decreto 66/2016, de 26 de maio, polo que se aproba o
seu regulamento, que establece un trdmite de alegaciéns para o caso de aprobacion dun
proxecto de construcién, que foi concedido a cidadania no periodo do 26 de marzo ao 11 de
maio de 2018.

Remitiuselle ao reclamante a direccion da web onde pode consultar o estado do dito
expediente e se lle informou que, una vez transcorridos os prazos dos tramites de informacion
publica, informe das administracions afectadas e recibidas as alegacions, se dara resposta
motivada as alegacions formuladas. A Axencia incide no feito de que o reclamante non
presentou alegacions ao citado proxecto.

De acordo co anterior e en base ao disposto no artigo 18.1 a) e a disposicidn adicional primeira
prevista na Lei 19/2013, do 9 de decembro excliese de dito acceso as solicitudes de
informacion que sexan obxecto dun procedemento administrativo aberto e non finalizado, a
Axencia considera que non procede admitir a solicitude de acceso presentada.

Ase mesmo, e dado que o que se solicita son as alegacidns presentadas polas Administracions
publicas e polos particulares que contefien informacién de caracter confidencial e protexido,
opinidns e valoracidns persoais sobre os seus bens e dereitos individuais obxecto de
expropiacion que afecta a dereitos e intereses de terceiros, de acordo co disposto no artigo
15 da Lei 19/2013, contendo informacidon datos de caracter persoal e informacién
confidencial, esta debe estar protexida, polo que debe inadmitirse a solicitude, salvo mellor
criterio da Comision da Transparencia de Galicia. A estes efectos, a Axencia remite os nomes
e enderezos dos alegantes particulares, a fin de que pola Comision, se o considera oportuno,
se poida dar tramite de audiencia aos afectados para que aleguen o que a seu dereito
conveiia.

Por dltimo se alega que de acordo co disposto na Lei 39/2015, de 1 de outubro, do
Procedemento Administrativo Comun das Administracions Publicas, o acceso a arquivos e
rexistros debe ter un limite, e serd exercido de xeito que non se vexa afectada a eficacia do
funcionamento das Administracidns e dos Servizos Publicos.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter basico na sta practica totalidade, establece que contra toda
resolucién expresa ou presunta en materia de acceso a informacidn, podera interpoiierse
unha reclamacién ante o Consejo de Transparencia y Buen Gobierno, con caracter potestativo
e previa a sua impugnaciéon en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacion prevista no artigo 24
corresponderd, nos supostos de resolucidns ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso a informacién publica,
podera interpofierse unha reclamacion perante o Valedor do Pobo, correspondendo a
Comision da Transparencia, de acordo co disposto no artigo 33, a resolucidon das ditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion se axustara
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacion, que ten caracter
potestativo e previo a impugnacion en via contencioso-administrativa, axustaran a suda
tramitacion ao disposto na lexislacion de procedemento administrativo comin en materia de
recursos.

Terceiro. Dereito de acceso a informacién publica

Alei 1/2016, de 18 de xaneiro, recofiece no seu art. 24 o dereito de todas as persoas a acceder
a informacion publica, entendida esta como os contidos ou documentos, calquera que sexa o
seu formato ou soporte, que consten en poder dalgin dos suxeitos incluidos no ambito de
aplicacion desta lei e que fosen elaborados ou adquiridos en exercicio das stas funciéns, do
mesmo xeito que a definicion contida no artigo 13 da Lei estatal 19/2013 que ten caracter
basico.

O concepto de informaciéon publica e o dereito de acceso 4 mesma se configuran de forma
ampla tanto na normativa autondémica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacion (artigo 26.4 Lei 1/2016, de 18 de xaneiro).

O obxecto da lei 19/2013, é ampliar e reforzar a transparencia da actividade publica e regular
e garantir o dereito de acceso a informacién relativa a aquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accion politica e sé cando a accién dos
responsables publicos se somete a escrutinio, cando os cidadans poden cofiecer como se
toman as decisiéns que lles afectan, como se manexan os fondos publicos ou baixo que
criterios actuan as nosas institucions se pode falar do inicio dun proceso no que os poderes

publicos comezan a responder a unha sociedade que é critica, esixente e que demanda
participacion dos poderes publicos.

Pola stua banda, a Lei galega 1/2016, sinala na stia Exposicion de Motivos que a crecente
exixencia cidada de control publico da actuacidn das administracidéns aconsella a aprobacién
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicién do recurso

O artigo 28.3 da Lei 1/2016, establece que o procedemento das reclamacions fronte as
resolucions en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucién expresa ou presunta en
materia de acceso a informaciéon podera interpofierse unha reclamacién con caracter
potestativo e previo & siia impugnacién na via contencioso-administrativa.

Esta reclamacion interporase no prazo dun mes a contar desde o dia seguinte ao da
notificacion do acto impugnado ou dende o dia seguinte a aquel no que se produzan os efectos
do silencio administrativo.

De acordo co anterior, e dado que no presente caso a Administracion notificou a sua
resolucion con data do 6 de xullo de 2018 e o interesado presentou a reclamacién con data
do 9 de xullo, debe admitirse a reclamacion presentada por estar en prazo.

Quinto.- Analise do expediente

O primeiro motivo que a Axencia alega para a inadmision da solicitude é que a informacion
solicitada esta integrada nun procedemento administrativo en curso de elaboracién, polo que

de conformidade co disposto na disposicién adicional primeira 1 da Lei 19/2013, debe rexerse
pola normativa reguladora do correspondente procedemento administrativo. No presente
caso, ao non ter o solicitante condiciéon de interesado, procede a inadmision do acceso a
informacién.

Non pode aceptarse esta causa de denegacidon da informaciéon, por canto dado que o
solicitante non ten a condicion de interesado no dito expediente, non lle é de aplicacion a
disposicion adicional primeira 1 da Lei 19/2013, que unicamente se pode aplicar a persoas que
teian a condicién de interesado no expediente.

Respecto a alegacion de que a tramitacidon do expediente ten a stia propia regulacion na Lei
8/2013, de 28 de xuiio, de Estradas de Galicia, e no Decreto 66/2016, de 26 de maio, polo que
se aproba o seu regulamento, non pode tampouco aceptarse, por canto non pode
considerarse que exista un procedemento especifico para o acceso 4 informacién da
documentacion dos expedientes dos proxectos de construcion, sendn que simplemente existe
unha regulacion do procedemento de tramitacién dos proxectos de construcion que
contempla un tramite de alegacidns, pero non un procedemento de acceso a informacion
nestes expedientes, polo que o acceso aos mesmos debe rexerse pola normativa xeral en
materia de transparencia.

No referente a inadmision da solicitude en base a causa establecida polo artigo 18.1.a), é dicir,
por tratarse dunha informacién que é obxecto dun procedemento aberto e non finalizado,
tampouco pode admitirse, posto que a causa de inadmisidn que a Lei establece neste artigo
é referida a “informacion que este en curso de elaboracion”, e non a “informacién que sexa
obxecto dun procedemento aberto”, polo que sendo a solicitude do interesado a remisién das
alegacidons ao proxecto (e non ao informe sobre as mesmas, que si pode estar en curso de
elaboracién), non cabe sendn considerar que a informacidn solicitada é informacidn publica
(xa elaborada polos interesados), adquirida pola Axencia no exercicio das suas funciéns, que
non estd en proceso de elaboracion, e a que ten dereito de acceso calquera persoa.

No referente a inadmisién por conter a informacion solicitada datos de caracter persoal, debe
terse en conta que o artigo 15 da Lei 19/2013, establece que no caso de que a informacién
solicitada contivese datos especialmente protexidos aos que se refire o apartado 2 do artigo
7 da Lei Organica 15/1999, de proteccidn de datos de caracter persoal (datos sobre ideoloxia,
afiliacion sindical, relixion ou crenzas) o acceso unicamente poderase autorizar no caso de que
se contase co consentimento expreso e por escrito do afectado, a menos que o devandito
afectado fixese manifestamente ptblicos os datos con anterioridade a que se solicitase o
acceso. Se a informacion incluise datos especialmente protexidos aos que se refire o apartado
3 do artigo 7 da mesma Lei (orixe racial, saude, e vida sexual), ou datos referidos a infraccions
penais ou administrativas, o acceso unicamente se poderd dar si se conta co consentimento
expreso do afectado ou cando estivese amparado por unha norma con rango de Lei.

A Lei establece no referido artigo que con caracter xeral, e salvo que no caso concreto
prevaleza a proteccion de datos persoais ou outros dereitos constitucionalmente protexidos
sobre o interese publico na divulgacion que o impida, concederase o acceso a informacion que
contena datos meramente identificativos relacionados coa organizacion, funcionamento ou
actividade publico do 6rgano e cando a informacién solicitada non contivese datos
especialmente protexidos (como é o nome e apelidos, ou no seu caso o NIF que poderia figurar
nas alegacions solicitadas), o drgano ao que se dirixa a solicitude concedera o acceso previa
ponderacion suficientemente razoada do interese publico na divulgacién da informacién e os
dereitos dos afectados cuxos datos aparezan na informacién solicitada, non sendo aplicable o
anterior se o acceso efectuase previa disociacion dos datos de caracter persoal de modo que
se impida a identificacién das persoas afectadas.

No presente caso, non consta que nas alegacidns existan datos especialmente protexidos, nin
que por parte da Axencia se fixera ningun tipo de valoracion entre o interese publico na
divulgacién da informacion e os dereitos dos afectados, existindo en todo caso a posibilidade
de disociacion dos mesmos, sempre que dita disociacion non faga que a informacion solicitada
careza de sentido ou coherencia. Debera pois a Axencia, de ser o caso, levar a cabo a referida
ponderacién.

Non é por outra parte funcién desta Comisién como pretende a Axencia, dar trdmite de
audiencia a persoas que fixeron alegacidns ao expediente para obter o seu consentimento,
por corresponder esta funciéon ao drgano ao que se lle solicitou a informacion, que debera
realizala de acordo co previsto no artigo 19.3 da Lei 19/2013.

Con respecto a afirmacion por parte da Axencia de que 0 acceso aos arquivos e rexistros deben
de ter un limite de acordo co disposto na Lei 39/2015, do 1 de outubro, do procedemento
Administrativo Comun das Administracions Pablicas, non cabe sendn pofier de manifesto que
os limites de acceso a informacion publica son os establecidos no artigo 14 da Lei 9/2013, que
en todo caso deben aplicarse de forma xustificada e proporcionada ao seu obxecto e
finalidade de proteccion atendendo as circunstancias do caso concreto, especialmente a
concorrencia dun interese publico ou privado superior que xustifique o acceso.

De acordo co anterior, dado que o reclamante solicitou o acceso a unha documentacion que,
non cabe dubida, debemos considerar como informacion publica, que non esta en proceso de
elaboracidon, procede a estimacion do presente recurso, por ter o solicitante, de acordo co
disposto no artigo 24 da Lei 1/2016, dereito ao acceso 4 mesma.

En base aos feitos e fundamentos de dereito anteriormente expresados, a Comision da
Transparencia

ACORDA

Primeiro: Estimar a reclamacién presentada por | otr2 2 Resolucion
do 6 de xullo de 2018, da Xefatura de Area de Planificacion e Programacion da Axencia Galega
de Infraestruturas, Conselleria de Infraestruturas e Vivenda, pola que se inadmite a sua
solicitude de acceso as alegacidns que recibiu a referida Conselleria ao proxecto 'Ampliacion
de calzada na estrada AC-552. Tramo P. C1.9+0D0 a 9+650”

Segundo: Instar @ Axencia Galega de Infraestruturas a que, no prazo maximo de 15 dias
habiles, se responda a peticion de informacion solicitada, respectando os limites dos artigos
14 e 15 da Lei 19/2013, do 9 de decembro, e o artigo 22 da mesma lei, no que fai a
formalizacion do acceso.

Terceiro: Instar & Axencia Galega de Infraestruturas a que, no prazo maximo de 15 dias
habiles, remita a esa Comisién da Transparencia copia do envio da informacion solicitada polo
reclamante.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacion desta resolucion, de conformidade co previsto
no artigo 8.3 a Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela, 26 de outubro de 2018

A presidenta da Comisién da Transparencia

Milagros Otero-Parga





